
Tulasi Mahima

તુલસીમહિમા - ગ્રહણાદૌ નિયમશ્ચ

પ્રસીદ મમ દેવેશિ પ્રસીદ હરિવલ્લભે ।
તુલસીમિતિ સમ્પ્રાર્થ્ય અર્ચયેદ્ધરિમવ્યયમ્॥ ૧॥
અસ્રાત્વા તુલસીં  છિત્વા દેવાર્ચન પરાયણઃ ।
તત્સર્વં નિષ્ફલં ચૈવ પઞ્ચગવ્યેન શુદ્ધ્યતિ॥ ૨॥
પાપાનિ યાનિ રવિસૂનુપટસ્થિતાનિ

ગોબ્રહ્મબાલપિતૃમાતૃવધાદિકાનિ ।
નશ્યન્તિ તાનિ તુલસીવનદર્શનેન

ગોકોટિદાનસદૃશં ફલમાપ્નુવન્તિ॥ ૩॥
તુલસીકાનનં યત્ર યત્ર પદ્મવનાનિ ચ ।
વસન્તિ વૈષ્ણવા યત્ર તત્ર સન્નિહિતો હરિઃ॥ ૪॥
તુલસીમઞ્જરી ગ્રાહ્યા તદભાવે દલં સ્મૃતમ્ ।
દલાભાવે તુ પત્રં સ્યાત્પત્રાભાવે તુ કાષ્ઠકમ્॥ ૫॥
કાષ્ઠાભાવે તુ મૂલં સ્યાત્ મૂલાભાવે તુ મૃત્તિકા ।
મૃત્તિકાયા અભાવે તુ તુલસી શબ્દ ઇષ્યતે॥ ૬॥
પઙ્કજં પઞ્ચરાત્રં સ્યાત્સપ્તરાત્રં તુ બિલ્વકમ્ ।
તુલસી દશરાત્રં સ્યાત્તતઃ પર્યુષિતં ભવેત્॥ ૭॥
સઙ્ક્રાન્તૌ  પક્ષયોરન્તે દ્વાદશ્યાં નિશિ સન્ધ્યયોઃ ।
ચિન્વન્તિ તુલસીં  યે વૈ નિકૃણ્વન્તિ હરે: શિરઃ॥ ૮॥
ગ્રહણે ચ વ્યતીપાતે ભૌમભાર્ગવભાનુષુ ।
નાહરેત્તુલસીપત્રં ન મધ્યાહ્ને તતઃ પરમ્॥ ૯॥
મધ્યાહ્નકે પરે યસ્તુ હરિપૂજાપરાયણઃ ।
ચિનોતિ યસ્તુ તુલસીં  અધો ગચ્છતિ નાન્યથા॥ ૧૦॥

નિર્માલ્યમપિ વૈ ગ્રાહ્યં તુલસ્યા હેમપુષ્પવત્ ।
શઙ્ખોદકેન પ્રક્ષાલ્ય વિષ્ણવે ચ નિવેદયેત્॥ ૧૧॥
તુલસ્યાઃ કોમલૈઃ પત્રૈઃ શ્રીહરે: પાદપઙ્કજમ્ ।
પૂજનં યે પ્રકુર્વન્તિ કૃતાર્થાઃ સ્યુર્ન સંશયઃ॥ ૧૨॥
દ્વાદશ્યાં જાગરે રાત્રૌ પ્રાશયેત્તુલસીદલમ્ ।
દ્વાવિંશદપરાધાંશ્ચ   ક્ષમતે હરિરવ્યયઃ॥ ૧૩॥
વિષ્ણોર્વિમાનં   યઃ કુર્યાત્તુલસ્યાઃ કોમલૈર્દલૈ: ।
હંસયુક્તવિમાનેન વિષ્ણુલોકં સ ગચ્છતિ॥ ૧૪॥
પક્ષદ્વયે ચ સઙ્ક્રાન્તૌ  દ્વાદશ્યાં સૂતકદ્વયે ।
સઙ્ગ્રહો  નૈવ કર્તવ્યો નિષિદ્ધદિવસેષ્વપિ॥ ૧૫॥
ત્યજેત્પર્યુષિતં પુષ્પં ત્યજેત્પર્યુષિતં જલમ્ ।
ન ત્યજેત્તુલસીપત્રં ન ત્યજેજ્જાહ્નવીજલમ્॥ ૧૬॥
પુષ્કરાદ્યાનિ તીર્થાનિ ગઙ્ગાદ્યાઃ  સરિતસ્તથા ।
વાસુદેવાદયો દેવા વસન્તિ તુલસીવને॥ ૧૭॥
તુલસીગન્ધમાઘ્રાથ પિતરસ્તુષ્ટમાનસાઃ ।
પ્રયાન્તિ ગરુડારૂઢાઃ સહિતાશ્ચક્રપાણિના॥ ૧૮॥
રોપણાત્પાલનાત્સેકાદ્ દર્શનાત્સ્પર્શનાન્નૃણામ્ ।
તુલસી દહતે પાપં વાઙ્મનઃકાયસઞ્ચિતમ્॥ ૧૯॥
અમૃતાં સર્વકલ્યાણીં  શોકસન્તાપનાશિનીમ્ ।
આધિવ્યાધિહરીં  નૄણાં તુલસિ ત્વાં નમામ્યહમ્॥ ૨૦॥
આમ્રારોપસહસ્રાણિ પિપ્પલાનિ શતાનિ ચ ।
તત્ફલં સમમેકેન તુલસી વિટપેન ચ॥ ૨૧॥
રાજદ્વારે સભામધ્યે સઙ્ગ્રામે  શત્રુપીડને ।
તુલસીસ્મરણં કુર્યાત્ સર્વન્ત્ર વિજયી ભવેત્॥ ૨૨॥
કૃષ્યારમ્ભે તથા પુષ્યે વિવાહે ચાર્થસઙ્ગ્રહે  ।
સર્વકાર્યેષુ સિદ્ધ્યર્થં પ્રસ્થાને તુલસીં  સ્મરેત્॥ ૨૩॥
યઃ સ્મરેત્તુલસીં  સીતાં રામં સૌમિત્રિણા સહ ।
વિનિર્જિત્ય   રિપૂન્ સર્વાન્ પુનરાયાતિ કાર્યકૃત્॥ ૨૪॥

ખાદન્માંસં પિબન્મદ્યં સઙ્ગચ્છન્નન્ત્યજાદિભિઃ  ।
સદ્યો ભવતિ પૂતાત્મા કર્ણયોસ્તુલસીં  ધરન્॥ ૨૫॥
ચતુષ્કર્ણે મુખે ચૈકં નાભાવેકં તથૈવ ચ ।
શિરસ્યેકં તથા પ્રોક્તં તીર્થે ત્રયમુદાહૃતમ્॥ ૨૬॥
અન્નોપરિ તથા પઞ્ચ ભોજનાન્તે દલત્રયમ્ ।
એવં શ્રીતુલસી ગ્રાહ્યા અષ્ટાદશદલા સદા॥ ૨૭॥
પૂજનાનન્તરં વિષ્ણોઃ અર્પિતં   તુલસીદલમ્ ।
ભક્ષયેત્ દેહ શુદ્ધ્યર્થં ચાન્દ્રાયણશતાધિકમ્॥ ૨૮॥
નૈવેદ્મમન્નં તુલસીવિમિશ્રિતં

વિશેષતઃ પાદજલેન વિષ્ણોઃ ।
યોઽશ્નાતિ નિત્યં પુરતો મુરારેઃ

પ્રાપ્નોતિ યજ્ઞાયુત કોટિપુણ્યમ્॥ ૨૯॥
દ્રવ્યાન્તરયુતં તૈલં ન દુષ્યેદ્ ગ્રહણં વિના ।
તુલસીદલસંયુક્તં ગ્રહણેઽપિ ન દુષ્યતિ॥ ૩૦॥
ઇતિ ગ્રહણાદૌ નિયમશ્ચ તુલસીમહિમા સમ્પૂર્ણા ।

